
GOUVÈNÈ HOCHUL ANONSE OUVÈTI NOUVO SANT EDIKASYON STEM KI 
KOUTE 17.5 MILYON DOLA HUDSON VALLEY COMMUNITY COLLEGE LA  

  
Pwojè 17.5 milyon dola a ki sitiye nan Pak Teknolojik ak Enèjetik Saratoga 

NYSERDA a fè pati ekpansyon HVCC North  
  

Pral sèvi plis pase 1,000 etidyan chak ane avèk kou ki aplikab pou plis pase 30 
pwogram asosye ak sètifika  

  
  

Gouvènè Kathy Hochul te anonse jodi a ouvèti nouvo Sant Edikasyon STEM Hudson 
Valley Community College la nan Sant Ekstansyon HVCC North ki sitiye nan Malta, 
Konte Saratoga. Nouvo etablisman an, ki ouvri pou etidyan yo pou ane akademik 2024-
25, fè pati pwojè ekspansyon HVCC North 17.5 milyon dola kolèj la epi li pral sèvi plis 
pase mil etidyan chak ane avèk kou ki aplikab pou plis pase 30 pwogram diplòm ak 
sètifika asosye.  
  
"Ouvèti nouvo Sant Edikasyon STEM Hudson Valley Community College montre 
angajman nou anvè inovasyon ak edikasyon," Gouvènè Hochul te deklare. 
"Etablisman modèn sa a pral bay etidyan yo resous dènye kri ak fòmasyon nan domèn 
enpòtan tankou swen sante ak STEM. Lè nou entegre laboratwa avanse ak teknoloji 
modèn, nou pa sèlman amelyore opòtinite edikatif yo, men tou n ap ankouraje kwasans 
ekonomik rejyonal. Pwojè sa a se yon temwayaj pouvwa kolaborasyon ant patnè eta, 
lokal, ak prive nan fòme avni mendèv nou an."  
  
Sitiye nan Saratoga Technology and Energy Park (STEP®) NYSERDA a, bilding de 
etaj, 14,500 pye kare a gen ladann laboratwa dènye modèl pou mikwobyoloji, anatomi 
ak fizyoloji, chimi, ak byoloji, ansanm ak salklas, espas ak biwo sipò pou etidyan yo. 
Pwojè a gen ladan renovasyon Sant Fòmasyon ak Edikasyon nan kolèj la pou 
Fabrikasyon Semikondiktè ak Teknoloji Altènatif ak Renouvlab (Training and Education 
Center for Semiconductor Manufacturing and Alternative and Renewable Technologies, 
TEC-SMART). Ansanm, pwojè a founi nouvo opòtinite edikasyon ak fòmasyon mendèv 
nan domèn espesyalize epi k ap devlope nan swen sante, STEM ak metye kalifye.  
  
Sit la pral ogmante tou òf fòmasyon mendèv ki pa kredi ak akoutèm ki kontribiye nan 
biznis rejyonal ak kwasans ekonomik epi satisfè yon demann k ap grandi pou travay 
kalifye nan pi gwo Rejyon Kapital la.  

Nan mwa jen 2022, Gouvènè Hochul te anonse inogirasyon Sant Edikasyon STEM 
HVCC a. Pwojè a te sipòte pa yon sibvansyon kapital 2.5 milyon dola Empire State 
Development ke Konsèy Devlopman Ekonomik Rejyonal (Regional Economic 
Development Council) Vil New York la te rekòmande. Anplis de sa, gwo kontribisyon 
nan finansman pwojè a te fèt pa SUNY (6 milyon dola) ak Konte Saratoga (1.5 milyon 
dola), ansanm ak òganizasyon ki gen ladan GlobalFoundries, Northern Borders ak 
Hearst Foundation. Anplis de sa, Manm Kongrè Ameriken Paul Tonko te nonmen pwojè 
HVCC North la kòm youn nan 15 Pwojè Finansman Kominotè nan Bidjè Ane Fiskal 
2023.  
  
An 2021, GlobalFoundries te anonse yon kado 500,000 dola pou pwojè a ki pral kreye 
yon Sant Fòmasyon Mendèv ak Aprantisaj nan HVCC North. Kado a te sipòte 
konstriksyon an ak ekipman yon Laboratwa Avanse an Teknoloji Radyo 
Frekans/Vakyòm, yon laboratwa Mekatwonik inovatè, ak modènizasyon Laboratwa Sal 
Pwòp ki sitiye nan TEC-SMART.  
  
Lòt mizajou nan TEC-SMART Hudson Valley Community College gen ladan 
renovasyon salklas ak laboratwa pou Konstriksyon ak Antretyen Elektrik (A.O.S.); 
Teknoloji Jeni Elektrik (A.A.S.) ak Syans Jeni (A.S.); ak pwogram Chofaj, Èkondisyone, 
Sèvis Teknik Refrijerasyon (A.O.S.). Anplis de sa, mizajou nan laboratwa enfòmatik yo 
bay reyalite ogmante/vityèl, entèlijans atifisyèl, ak aprantisaj machin kòm yon pati nan 
pwogram Sistèm Enfòmasyon Enfòmatik kolèj la.  
  
Manm Kongrè Paul Tonko te deklare, "Mwen kontan anpil pou m nan Malta jodi a pou 
selebre ouvèti nouvo Sant Edikasyon STEM HVCC a, yon etablisman dènye modèl ki 
pral akselere anpil devlopman mendèv pou endistri k ap emèje atravè rejyon nou an. 
Pandan tout tan mwen nan Kongrè a, mwen te yon gwo sipòtè efò HVCC pou bay 
rezidan yo atravè Rejyon Kapital nou an edikasyon siperyè ak fòmasyon konpetans — e 
mwen te fyè dèske m te jwenn 1 milyon dola nan fon federal pou inisyativ sa a atravè 
pwosesis Finansman Pwojè Kominote (CPF) ane pase a. Kounye a, mwen kontan anpil 
pou m wè ki jan nouvo ekspansyon sa a pral pote rezilta pou etidyan nou yo ak 
kominote nou yo pou ane k ap vini yo."  
  
Prezidan, Direktè Egzekitif Jeneral ak Komisè Empire State Development lan, 
Hope Knight, te deklare, "Devlope ak sipòte yon mendèv kalifye se youn nan pi gwo 
priyorite Gouvènè Hochul, epi Sant Edikasyon STEM HVCC reprezante yon 
envestisman nan Nouyòkè yo. Lè nou bay nouvo mwayen pou fòmasyon ak 
sètifikasyon, nou ka asire ke plis moun ka patisipe nan ekonomi 21yèm syèk la, epi 
ankouraje nouvo kwasans ekonomik nan tout eta a."  
  
Rektè SUNY an, John B. King, Jr., te deklare, "Kolèj kominotè SUNY nou yo sèvi kòm 
sant pou devlopman mendèv ak mobilite asandant. Pwojè enpresyonan sa a se yon 
ilistrasyon pafè sou fason Hudson Valley Community College ap adrese bezwen 
mendèv Eta New York nan ofri opòtinite edikasyon ak fòmasyon nan domèn ki gen anpil 
demann tankou endistri semi-kondiktè, STEM ak metye kalifye. Siksè pwojè sa a pa t 

ap posib san sipò Gouvènè Hochul ak patnè lokal, eta ak federal nou yo, e mwen 
remèsye yo dèske pwojè sa a vin yon reyalite pou HVCC ak etidyan li yo".  
  
Responsab Hudson Valley Community College, Louis Coplin, te deklare, "Hudson 
Valley Community College kontinye adapte ak elaji pou pi byen sèvi kominote nou an, 
epi nou kontan anpil pou selebre ouvèti ofisyèl nouvo Sant Edikasyon STEM nan HVCC 
North. Nouvo etablisman sa a se yon eleman entegral nan pwojè ekspansyon HVCC 
North nou an ak yon resous enpòtan pou etidyan nou yo ak kominote k ap chèche 
fòmasyon nan swen sante, komès ak teknoloji. Nou trè rekonesan anvè lidè gouvènman 
nou yo ak patnè kominotè ak biznis yo ki te sipòte vizyon nou pou konstwi yon 
etablisman STEM dènye modèl nan zòn sèvis nou an epi bay pi gwo aksè a edikasyon 
ak fòmasyon travay nan Konte Saratoga."  
  
Prezidan Konsèy Sipèvizè Konte Saratoga, Phil Barrett, te deklare, "Nou kontan 
selebre ouvèti nouvo Sant Edikasyon STEM nan HVCC North nan Malta. Elaji aksè nan 
edikasyon STEM non sèlman prepare etidyan yo pou travay demen yo, men tou pèmèt 
yo chèche opòtinite travay ki disponib jodi a isit la nan Konte Saratoga. Nou rekonesan 
ak tout moun ki te sipòte pwojè sa a ak pou patenarya ki dire lontan avèk HVCC ak 
GlobalFoundries, ki kontinye ap ankouraje kwasans, inovasyon, ak opòtinite atravè 
Konte Saratoga."  
  
Vis Prezidan ak Direktè Jeneral Izin Fabrikasyon GlobalFoundries nan Malta, Hui 
Peng Koh, te deklare, "Nou kontan anpil pou nou selebre gwo ouvèti Sant Edikasyon 
STEM nan HVCC North. Envestisman nou ak sipò nan etablisman modèn sa a se yon 
temwayaj angajman nou pou ankouraje inovasyon ak prepare pwochen jenerasyon lidè 
yo nan syans ak teknoloji. Patenarya kontinyèl nou ak HVCC souliye devouman nou 
pou konstwi yon rezèv solid pwofesyonèl kalifye ki pral alimante avni endistri semi-
kondiktè a. Ansanm, n ap kreye yon avni meyè pou kominote nou an ak endistri nou 
an."  
  
Ko-Prezidan Konsèy Devlopman Ekonomik Rejyon Kapital la, Ruth Mahoney ak 
Doktè Havidán Rodríguez, te deklare, "Rejyon Kapital la se yon sant pou anpil nan 
endistri ki gen gwo kwasans nan Eta New York, soti nan byoteknoloji rive nan 
semikondiktè, ak nouvo Sant Edikasyon STEM sa a nan Hudson Valley Community 
College pral elaji chemen pou jwenn travay ak opòtinite. Ansanm ak patnè eta ak 
endistri nou yo, nou te sipòte envestisman nan devlopman mendèv ki pral kontinye 
devlope yon rezèv talan kalifye epi ranfòse ekonomi rejyonal la."  
  
Konsènan Hudson Valley Community College  
Fonde an 1953, Hudson Valley Community College se pi gwo kolèj kominotè nan nò 
Eta New York epi li ofri plis pase 80 pwogram diplòm ak sètifika nan twa lekòl: Biznis ak 
Atizay Liberal; Syans Sante; ak Syans, Teknoloji, Jeni ak Matematik (STEM); epi l 
administre tou Sant Opòtinite Edikatif la pou fòmasyon akademik ak karyè gratis pou 
moun ki kalifye yo. Youn nan 30 kolèj kominotè nan sistèm SUNY, Hudson Valley enskri 
plis pase 19,000 etidyan nan kou kredi ak kou ki pa kredi epi li se yon lidè yo rekonèt 



nan aprantisaj a distans ak devlopman mendèv. Kolèj la gen plis pase 90,000 ansyen 
etidyan. Pou aprann plis tanpri vizite www.hvcc.edu.  
  
Prezantasyon State University of New York  
State University of New York se pi gwo sistèm konplè edikasyon siperyè nan Etazini, 
epi plis pase 95 pousan nan tout Nouyòkè yo ap viv nan yon distans 48 km de nenpòt 
nan 64 fakilte oswa inivèsite SUNY yo. Nan tout sistèm nan, SUNY gen kat sant sante 
akademik, senk lopital, kat lekòl medikal, de lekòl dantè, yon lekòl dwa, pi ansyen lekòl 
maritim nan peyi a, sèl kolèj optometri eta a, epi li jere yon Laboratwa Nasyonal 
Depatman Enèji Etazini. An total, SUNY sèvi anviwon 1.4 milyon etidyan nan tout pòtfèy 
kou ak pwogram kredi epi ki pa mande kredi, edikasyon kontinyèl ak pwogram 
sansibilizasyon kominotè yo. SUNY an siveye prèske yon ka nan rechèch akademik 
nan New York. Depans pou rechèch yo nan tout sistèm nan te prèske 1.1 milya dola 
nan ane fiskal 2023 an, ki gen ladan gwo kontribisyon nan men etidyan ak pwofesè yo. 
Genyen plis pase twa milyon ansyen etidyan SUNY nan monn lan epi youn sou chak 
twa Nouyòkè ki genyen yon diplòm inivèsitè se yon ansyen etidyan SUNY. Pou jwenn 
plis enfòmasyon sou fason SUNY kreye opòtinite, vizite www.suny.edu.  

